
gross(oye) est

                             Testament de jam(m)e thomase
                             fem(m)e de feu symon riviere

Au nom de dieu soit amen / scaichent
tous p(rese)ns et advenir que l an de grace mil cinq cens
quarante sept et le vingt cinq hiesme jo(u)r du moys d a(o)ust
regnant tres c(h)restien prince henry [par] la grace de dieu roy
de france ez p(rese)nces de moy notaire et des tesmoingz
soubz escriptz personnellement [con]stituee jam(m)a thomase
fem(m)e de feu symon riviere habitant de la parroisse de
darnissart(1) juridiction de lisle diocese d alby laquelle
estant dans son lict en son bon entendement et [par]faicte
memoire par la grace de dieu non obstant qu( )elle
soit detenue d aulcune maladie considerant que
pour le peche de n(ot)re pere adam tous les humains
sont subiectz a la mort et que n( )y a chouse plus
certaine que de mourir ne plus incertaine que
l( )heure d icelle affin que ne moure intestade et
sans [con]fession a faict et ordon(n)e son dernier n(o)ncupatif
testament en la forme et maniere que s ensuyt
et premierement se garnissent du signe
de la croix disant au nom de dieu ]du[ le pere du filz et
du sainct esperit amen / apres a laise son ame
a n(ot)re s(eigneu)r ih(esus) c(h)rist qui la luy a donnee luy suppliant
tres hu(m)blement avoir pitie d icelle et la recepvoir en
son paradis et le corps a la terre la ont a este
cree et mys au tombeau de( )sond(it) feu mary ou
de ses p(re)decesseurs dans le cime(n)tiere de darnissart
item plus a volu lad(ite) testaresse de chandelles de cire                                    +^ le jour de sa
alumees +^ a la volu(n)te de ses hoirs unive(er)sels dessoubz escriptz                    sepulture 
item plus a volu et ordonne lad(ite) testaresse
que lesd(its) heritiers soient tenus de [con]voquer au
jour de sa sepulture sept prebstres messes
celebrans et a( )landomain de sad(ite) sepulture autant
et a( )la novene de( )sad(ite) sepulture autant et au
chef de l( )an de sad(ite) sepulture autant messes
celebrans po(u)r son ame et po(u)r les ames de son mary
de son pere et de sa mere de tout son lignage et de
tous feaulx c(h)restiens et que soit donne checune
foy a checun p(rest)bre vingtz deniers tornois sans refection
item plus a donne et laisse lad(ite) testaresse po(u)r
amour de dieu et aulmoyne pie a tous les bassins
de( )l( )eglise de darnissart ]vingt de[ cinq solz t(ournoi)s

………………………………………………………….

[...]e payez et partitz egalement entre lesd(its) bassins
item plus a donne et legue a pierre riviere son
filz a jehanne riviere sa filhe tout le droict ]et bien[
que luy a[par]ient a cause de la succession de feu bernard
riviere son filz item plus a donne et legue
lad(ite) testaresse audict pierre riviere son filz clerc
une piece de terre assize au lieu appelle a las
ribas des cassaires confrontant avec la terre
de pierre thomas et terre de salvy cassaire
et terre dud(it) pierre thomas et avec le ruisseau
item plus a donne aud(it) pierre riviere son filz
sa vigne assize au lieu appelle a( )long pech
et ce en cas que soit p(rest)bre et no(n) aultrement
et si n( )estoit point p(rest)bre) que lad(ite) piece de vigne
et lad(ite) piece de terre dessus [con]fron(tée) et me(n)tionees
soient de lad(ite) jehanne riviere et dud(it) pierre riviere
sans degune(2) [con]tradiction et pour ce que institution
de heritiers est chef et fundement de tout testament
lad(ite) jam(m)a thomase testaresse en tous ses aultres
biens meubles et immeubles p(res)ns et advenir voix
droictz raisons et actions a faict ordon(n)e et institue
ses hoirs univ(er)sels et nom(m)e de sa propre bouche
c( )est a( )scavoir led(it) pierre riviere son filz et
lad(ite) jehan(n)e riviere sa filhe egalement tant ung
que aultre item plus a volu et ordonne lad(ite) testaresse
que si led(it) pierre riviere et lad(ite) jehan(n)e riviere
morioict et alioict de vie a treppas sans enfans
masles ou fem(m)es procreez de leur legitime mariage
que lesd(its) biens dev(ie)nent et reto(ur)nent au sobre vivans
desd(its) heritiers de l( )ung a l autre sans degune(2)

[con]tradiction et ainsin a volu et ordon(n)e lad(ite)
jam(m)a thomase testaresse estre son dernier
nu(n)cupatif testament et ordon(n)a(n)ce de derniere
volu(n)te et que vaille par droict de testament et
si ne valoit par droict de testament que vaille
[par] droict de codicil ou codicilles / ou si ne valoit [par] droict
de codicil que vaille par droict de donation a cause
de mort faicte et de derniere volu(n)te cassant et
anullant tous aultres testamens et donations ou et
quant en eusse faict a cause de mort les quels
a voulu n( )estre vallables par la tene(ur) du p(rese)nt testam(en)t

…………………………………………………………………

et de tout ce dessus a requis lad(ite) testaresse estre retenu
instrument publique p(ar) moy notaire soubz escript
ce que ay faict et a este faict le p(rese)nt testament
dans lad(ite) parroisse de darnissart et dans la maison
de lad(ite) testaresse l( )an jo(u)r regnant que dessus
tesmoingz maistre anthoine massot p(rest)bre de sal(vagna)c



loys riviere bernard cayla filz de feu pierre cayle
jehan riviere filz de feu guill(aum)es riviere anthoine cayla
filz de feu anthoine cayla de lad(ite) parroisse de
darnissart habitans ]et moy[ ad ce p(rese)ns priez
et appellez et moy notaire soubz signe quy ce dessus
ay retenu et escript 

                                  De la marche, not(aire)

(1) Armissart, de ou d'Armissart, correction de Darnissart. CABIÉ (Edmond), Droits & possessions du comte de
    Toulouse dans l'albigeois au milieu du XIIIe siècle. Documents publiés & annotés, Paris-Toulouse-Albi, 1900, p. 149. 
    Ndr. Saint-Guiral d'Armissart ou Saint-Gérard d'Armissart.

(2) Degune, adj. aucune.

